
Na osnovu člana 17. stav (3), tačka 3. Zakona o unutrašnjim poslovima Srednjobosanskog kantona ("Službene novine Srednjobosanskog kantona", broj 3/97, 10/02, 2/03 i 4/05), ministar unutrašnjih poslova Srednjobosanskog kantona   d o n o s i
P R A V I L N I K
O OBAVLJANJU PRIPRAVNIČKOG STAŽA
U MINISTARSTVU UNUTRAŠNJIH POSLOVA 
SREDNJOBOSANSKOG KANTONA

Član 1.

( Predmet pravilnika )
Ovim  Pravilnikom propisuje se način prijema, program rada i način pračenja rada pripravnika sa završenom srednjom, višom i visokom stručnom spremom u Ministarstvu unutrašnjih poslova Srednjobosanskog kantona ( u daljnjem tekstu: Ministarstvo).
Član 2.

( Pojam pripravnika )
Pripravnikom se u smislu Pravilnika o obavljanju pripravničkog staža (u daljnjem tekstu: Pravilnik) u Ministarstvu smatra osoba koja se prvi put zapošljava nakon završene škole i koja se prima u radni odnos u svojstvu pripravnika radi stručnog osposobljavanja za samostalan rad u struci.
Član 3.

( Način prijema pripravnika )
(1) Pripravnici sa završenom visokom stručnom spremom primaju se na osnovu Javnog konkursa kojeg objavljuje Agencija za državnu službu Federacije BiH u skladu sa odredbama Zakona o državnoj službi u Federaciji BiH i Pravilnika o jedinstvenim kriterijima i postupku izbora i prijema pripravnika VII stepena stručne spreme u organe državne službe u Federaciji BiH. 

(2) Izuzetno od odredbe stava (1) ovog člana, prijem pripravnika u Upravu policije ovog Ministarstva za stručno osposobljavanje za poslove koji su u nadležnosti Uprave policije, a u skladu s članom 72. Zakona o unutrašnjim poslovima Srednjobosanskog kantona (“Službene novine Srednjobosanskog kantona”, broj 3/97, 10/02, 2/03 i 4/05) vrši se putem Javnog konkursa kojeg objavljuje i provodi Ministarstvo.

(3) Javni konkurs iz stava (2) ovog člana provodi komisija sastavljena od tri člana, a koju imenuje ministar. 

(4) Komisija sa prijavljenim kandidatima obavlja usmeni test – intervju radi provjere sljedećih osobina:

a) verbalna produktivnost

b) komunikativnost

c) ponašanje

d) motivacija

 (5) Za svaku od provjeravanih osobina kandidat može od člana komisije dobiti od jedan do pet bodova. Ukupan rezultat se dobije kada se zbir dobivenih bodova od sva tri člana komisije podijeli sa tri. 

(6) Nakon provedenog usmenog testa – intervjua, komisija sačinjava listu uspješnih kandidata i istu dostavlja ministru radi konačnog odabira kandidata koji će biti primljeni za obavljanje pripravničkog staža.  

(7) Prijem pripravnika sa srednjom i višom stručnom spremom obavlja se u skladu s odredbama Zakona o namještenicima u organima državne službe u Federaciji BiH. 

Član 4.

( Raspoređivanje pripravnika )
Nakon što se izvrši odabir kandidata za obavljanje pripravničkog staža, ministar će rasporediti primljene kandidate u organizacione jedinice Ministarstva.  
Član 5.

( Osposobljavanje pripravnika )

(1) Pripravnik se za vrijeme pripravničkog staža, kroz praktičan rad i učenje, osposobljava za samostalan rad. 

(2) Osposobljavanje pripravnika u toku pripravničkog staža vrši se uz stručnu pomoć i pod stručnim nadzorom rukovodioca organizacione jedinice u koju  je raspoređen pripravnik ili pod stručnim nadzorom neposredno nadređenog službenika. 

Član 6.

( Obavljanje službenih radnji )
 Pripravnici ne mogu poduzimati i obavljati bilo kakve službene radnje u toku pripravničkog staža.  

Član 7.

( Pravila ponašanja )

(1) Pripravnici su dužni poštovati pravila ponašanja u službi i u vezi sa službom. 
(2) Pripravnici će biti upoznati sa etičkim kodeksom za državne službenike u Federaciji BiH. 
Član 8.

( Dnevnik rada )
(1) Pripravnici će voditi dnevnik rada u kojem će evidentirati dnevne aktivnosti, tj. poslove i zadatke obavljene u toku dana. 
(2) Službenici zaduženi za praćenje rada pripravnika ovjeravat će dnevnike za vrijeme provedeno u njihovoj organizacionoj jedinici.

Član 9.

( Radno pravni status )
 Pripravnici se primaju u radni odnos na određeno vrijeme i imaju ista prava i obaveze kao i ostali službenici ministarstva. 
Član 10.

( Program rada pripravnika )
Pripravnički staž se obavlja u skladu s Programom pripravničkog staža koji je sastavni dio ovog Pravilnika. 
Član 11.

( Stupanje na snagu )
Ovaj Pravilnik stupa na snagu danom njegovog donošenja.

